
aprameya stotraM

అప్రమేయ  స్తోత్రమ్

నమోఽప్రమేయాయ  వరప్రదాయ  సౌమ్యాయ నిత్యాయ రఘోత్తమాయ ।
వీరాయ ధీరాయ మనోపరాయ దేవాధిదేవాయ నమో నమస్తే ॥ ౧॥
భవాబ్ధిపూతం  భువనైకనాథం  కృపాసముద్రం  శరదిన్దువాసమ్  ।
దేవాధిదేవం ప్రణతైకబన్ధుం    నమామి ఓమీశ్వరమప్రమేయమ్  ॥౨॥
అప్రమేయాయ  దేవాయ దివ్యమఙ్గలమూర్తయే  ।
వరప్రదాయ  సౌమ్యాయ నమః కారుణ్యరూపిణే ॥ ౩॥
ఆస్తికార్థిత  కల్పాయ కౌస్తుభాలఙ్కృతోరసే ।
జ్ఞానశక్త్యాదిపూర్ణాయ   దేవదేవాయ తే నమః ॥ ౪॥
అప్రమేయాయ  దేవాయ మేఘశ్యామలమూర్తయే ।
విశ్వమ్భరాయ నిత్యాయ నమస్తేఽనన్తశక్తయే  ॥ ౫॥
భక్తివర్ధనవాసాయ  పద్మవల్లిప్రియాయ   చ ।
అప్రమేయాయ  దేవాయ నిత్యశ్రీ నిత్యమఙ్గలమ్  ॥౬॥
ఇతి అప్రమేయస్తోత్రం   సమ్పూర్ణమ్  ।

